
ABSTRAK

PERKAITAN FAKTOR PENYELIA DAN PERSEPSI TERHADAP KEBERKESANAN
LATIHAN SAMBIL KERJA

Diana Mauricia Maurice

Kajian ini adalah bertujuan untuk mengkaji tahap keberkesanan pelaksanaan latihan
sambil kerja dalam organisasi dan ciri-ciri komunikasi, dorongan, kecekapan, perhubungan
dan bahasa penyelia yang mempengaruhi persepsi terhadap tahap keberkesanan latihan
tersebut. Kajian adalah dijalankan secara survei di Lembaga Pelabuhan Kuching, Sarawak
yang melibatkan 40 orang pelatih dan 12 orang penyelia. Borang soal selidik telah digunakan
sebagai instrumen kajian. Analisis stastistik seperti kekerapan, peratusan dan korelasi Pearson
pula digunakan untuk menganalisis data. Dapatan menunjukkan persepsi terhadap tahap
keberkesanan latihan dalam organisasi berada pada tahap sederhana. Analisis korelasi Pearson
pula mendapati ciri-ciri dorongan, kecekapan, perhubungan dengan penyelia dan bahasa
menunjukkan perkaitan positif dan signifikan dengan persepsi terhadap keberkesanan latihan
sambil kerja. Oleh kerana keempat-empat ciri tersebut akan mempengaruhi tahap
keberkesanan latihan yang dijalankan, maka dicadangkan agar pihak pengurusan
mengambilkira ciri-ciri yang dikaji dalam proses pemilihan penyelia yang layak dan sesuai
untuk pelaksanaan latihan sambil kerja yang berkesan dalam organisasi.






